
Surah 45: Al-Jatheyah - ية جاث سورة ال  

يم                                                                  رح رحمن ال سم الله ال  ب
[45:0] Bismi ALLAH, Alrahman, Alrahim.* 

 

[45:1] H. M.  

 

[45:2] Saukar da wannan Littafi daga ALLAH ne, Mabuwãyi Mafi hikimah. 

  

 
 

[45:3] Lalle ne a cikin sammai da qasa akwai ayoyi ga masu imani.  
 

 
 

[45:4] Kuma a cikin halittarku da na dabbobi akwai ayoyi ga mutane masu 

yaqini.  
 

 

[45:5] Kuma da sauyawar dare da yini, da abin da ALLAH Ya saukar daga 

sama na arziki, sa'an nan Ya rayar da qasa da shi a bayan mutuwarta, da 

juyawar iska; akwai ayoyi ga mutane masu hankali. 

 

Wane Hadith?* 



 

[45:6] Awadannan ayoyi ne na ALLAH da mu ke karanta su gare ka da 

gaskiya. To, da wane Hadith ne bayan na ALLAH da ayoyinSa suke yin 

imani? 

 

*45:6-7 Allah Ya la’ani “Hadith” da sunansu, kuma Ya sanar da mu cewa 

qage ne na sabo. 

  

 

[45:7] Bone ya tabbata ga dukan wanda ke qage qarya, mai laifi.* 

 

*45:6-7 Allah Ya la’ani “Hadith” da sunansu, kuma Ya sanar da mu cewa 

qage ne na sabo. 
 

 

[45:8] Wanda yake jin ayoyin ALLAH ana karanta su a kansa, sa'an nan ya 

dage a kan girman kansa, kamar bai ji su ba. To, ka yi masa bishara da 

azaba mai radadi.  
 

 

[45:9] Kuma har idan ya san wani abu daga ayoyinMu, sai ya yi izgili da su. 

Wadannan sun jawo wa kansu azaba mai wulakantarwa.  

 



[45:10] Gaba gare su akwai Jahannamah mai jiransu. Abin da suka 

sanã'anta ba zai wadatar da su daga kome ba, ba kuma abubuwan da suka 

riqe a matsayin majibinta, baicin ALLAH ba. Suna da wata azaba mai girma.  
 

 

[45:11] Wannan shi ne shiryuwa, kuma wadanda suka kafirta ga wa’annan 

ayoyin Ubangijinsu, suna da wata azaba ta wulakanci mai zafi. 

  

 

[45:12] ALLAH ne wanda Ya hore maku teku suna yi maku hidima, domin 

jirgi ya gudana a cikinta da umurninSa. Ta haka ku ke nema daga falalarSa, 

la’alla za ku gode.  
 

 

[45:13] Kuma Ya hore maku abin da ke a cikin sammai da abin da ke a cikin 

qasa; duka daga wurinSa. Wadannan ayoyi ne ga mutanen da suke tunani.  
 

 

[45:14] Ka ce wa wadanda suka yi imani, su yi gafara ga wadanda ba su 

zaton ranakun ALLAH. Domin zai saka wa kowa da abin da suka aikata.  
 



 

[45:15] Wanda ya aikata aikin qwarai don kansa, kuma wanda ya munana 

akinsa don kansa. Sa'an nan zuwa ga Ubangijinku za mayar da ku.  
 

 

[45:16] Mun bai wa Bani Isra’ila Littafi da hukunci da Annabci, kuma Muka 

azurtad da su daga abubuwa masu dadi; Kuma Muka fifita su a kan kowane 

mutanen duniya.  
 

 

[45:17] Kuma Muka ba su bayyanannen hujjoji na umurni. To, ba su saba 

wannan ba, sai bayan ilmi ya zo masu. Saboda kishi a tsakaninsu. Lalle ne, 

Ubangijinka zai yi hukunci a kansu, Ranar Alqiyamah game da duk abin da 

suka saba wa juna .  
 

 



[45:18] Sa'an nan Muka sanya ka domin ka kafa Shari'a mai tsari; to, sai ka 

bi ta, kuma kada ka bi ra’ayin wadanda ba su sani ba. 

  

 

[45:19] Ba za su iya taimakon ka da kome ba daga ALLAH. Kuma azzalumai 

ne majibintan juna, alhali ALLAH ne Majibincin masu taqawa. 

  

 

[45:20] wannan yana ba da fadakarwa ga mutane, da shiryuwa, da 

rahamah, ga wadanda ke da yaqini.  
 

 

[45:21] Ko wadanda suke aikata miyagun ayyuka suna zaton za mu sarrafa 

su kamar wadanda suka yi imani, kuma suka aikata ayyukan qwarai ne? 

Shin, rayuwarsu da mutuwarsu zai iya zama iri guda ne?* Lalle tunaninsu ba 

daidai ba ne. 

 

*45:21 Yanzu ne muka san cewa ashe salihai ba su mutuwa na ainihi-sukan 

zarce ne kai tsaye zuwa Aljannah [16:32] alhali kuwa marasa adalci suna 

shan bugu wurin mala’ikun mutuwa [8:50 & 47:27].  
 



 
 

[45:22] ALLAH ne Ya halitta sammai da qasa saboda gaskiya, kuma domin 

a saka wa kowane rai da abin da ya sana'anta, ba tare da zalunci ba ko 

kadan. 

 

*45:22 Allah Ya ba mu wannan rayuwa a matsayin wata dama mai tsada 

domin mu nemi tuba, kuma mu nesanci alaqa da Iblis, mu kuma koma 

shigan masarautan Allah. Dubi Gabatarwa & Shafi 7.  
 

 

 

Mayawaicin Shirka: 

Izza A Matsayin Abin Bauta 

 

[45:23] Shin, ka lura da wanda ya riqi son zuciyarsa ya zama shi ne abin 

bautawarsa? Sanadiyar haka ne, ALLAH Ya batar da shi, duk da ilminsa, 

kuma Ya sa hatini a kan jinsa, da zuciyarsa, kuma Ya rufe basirarsa. To, 

wane ne zai iya shiryar da shi bayan irin wanna hukuncin ALLAH? Shin, ba 

za ku yi tunani ba?  
 

 



[45:24] Sun ce, "Babu kome in ba wannan rayuwarmu ta duniya ba; muna 

mutuwa kuma muna rayuwa ne kawai, kuma babu abin da ke kashe mu sai 

zamani!" Ba su da wani ilmi game da wannan; suna kintata ne kawai.  
 

 

[45:25] Kuma idan ana karanta ayoyinMu bayyanannu a kansu, hujjarsu 

kawai shi ne su ce, "Ku dawo mana da kakaninmu, idan kun kasance masu 

gaskiya." 

  

 

[45:26] Ka ce, "ALLAH ne Ya rayar da ku, kuma Shi ne zai matarda ku, sa'an 

nan zai tara ku zuwa Ranar Alqiyamah, wanda babu shakka a gare ta. Amma 

mafi yawan mutane ba su sani ba."  
 

 

[45:27] "Kuma mulkin sammai da qasa na ALLAH ne. Kuma ranar da Sa'a 

(Alqiyamah) za ta tsaya, a ranar ne masu qage za su yi hasara. 

  

 

Durqusa 

 

[45:28] Za ka ga kowace al'umma tana durqusa. Za kira kowace al'umma ta 

ga littafinta. "A yau, za saka maku daidai da abin da kuka aikata."  



 

 

[45:29] "Wannan shi ne littafinMu; yana fadar gaskiya a kanku. Mun ta 

rubuta tamkar duk abin da kuka kasance kuna aikatawa. 

  

 

[45:30] To, wadanda suka yi imani kuma suka aikata ayyukan qwarai, 

Ubangijinsu zai sanya su a cikin rahamarSa. Wannan shi ne babban rabo 

bayyananne. 

  

 

[45:31] Amma kuma wadanda suka kafirta: "Shin, ba karanta maku ayoyiNa 

ba, sai kuka kangare, kuma kuka kasance muagyen mutane?"  
 

 

[45:32] "As’ad da aka ce, lalle wa'adin ALLAH gaskiya ne, kuma Sa'a, babu 

shakka a cikinta sai kuka ce, 'Ba mu san abin da ake nufi da Sa'a ba! Mu a 

cike mauke da kintata game da ita; kuma ba mu da tabbas."'  
 

 

[45:33] Kuma munanan abin da suka aikata zai bayyana a gare su, kuma 

abin da suka kasance suna izgili da shi zai wajaba a kansu. 



  

 

[45:34] Kuma za zayyanar: "A yau za Mu manta da ku, kamar yadda kuka 

manta da gamuwa da yininku wannan. Makomarku wuta ce, kuma ba za ku 

sami mataimaka ba. 

  

 

[45:35] "Dalili shi ne, saboda kun riqi ayoyin ALLAH da izgili, Kuma rayuwar 

duniya ta shagalar da ku. To, a yau ba za su fita daga gare ta ba, Kuma ba 

za basu uzuri ba."  
 

 

[45:36] Fali’ALLAH hamdu; Ubangijin sammai, kuma Ubangijin qasa, 

Ubangijin halittu. 

  

 

[45:37] Kuma gare Shi girma take, a cikin sammai da qasa, kuma Shi ne 

Mabuwuyi, Mafi Hikimah.  


